嘉義縣番路鄉內甕國民小學校內語文競賽  高年級組  閩南語朗讀

騎車看手機仔
阿春佮阿志去公園騎鐵馬。阿春竟然那騎那看手機仔，結果去挵著一粒大石頭跋倒，伊的頭殼腫起來，跤骨烏青嘛流血矣！阿志緊去叫阿母來鬥相共，阿母先用衛生紙共空喙揤咧，轉到厝緊共垃圾用清水洗洗咧，閣𤆬伊去抹藥仔。阿春那吼那講：「後擺我一定欲較細膩的！足疼的啦！」
